
OYGGJALEIKIR

Føroysku menninir 
í greiðum meiriluta
Tilsamans fara 132 føroysk ítróttarfólk at kappast 
á Oyggjaleikunum á Gotlandi í juni, og tvífalt so 
nógvir menn eru í føroyska hópinum sum kvinnur.

Terji Nielsen
Greiður meiriluti er av 
mannfólki í føroyska 
oyggjaleikahópinum, sum 
fer til Gotlands í summar. 
Av teimum 132 føroysku 
íðkarunum eru heili 88 
mannfólk, meðan kvinnu­
ligu ítróttarfólkini eru bert 
44 í tali, altso júst helvtin av 
talinum av mannfólkinum.

Svimjararnir eru 
teir flestu
Størsti einstaki hópurin 
hjá Føroyum er svimji­
landsliðið og bogaskjóti­
landsliðið. Tey eru heili 
16 í tali hvør, meðan teir 
næststørstu hóparnir eru 
ávikavíst kurvabólturin, 
fimleikurin og flogbóltur, 
sum hava 12 íðkarar í part.

Minsti føroyski hópur­
in er tann við tennisleik­
arunum, tí teir eru bara 
tríggir í tali.

Umframt allar føroysku 
íðkararnar eru ikki færri 
enn 44 leiðarar við í ferða­
lagnum, so almenni ítr­
óttarligi hópurin hjá Før­
oyum til Oyggjaleikirnar 
telur tilsamans 176 fólk.

Bogaskjóting
Frælsur Ítróttur
Badminton
Kurvabóltur
Strandarflogbóltur
Súkkling MTB
Landavegssúkkling
Fótbóltur
Golf
Fimleikur

Skjóting – Clay Target
Skjóting – Fullbore Rifle
Skjóting – Smallbore Rifle
Skjóting – Pistól
Svimjing
Borðtennis
Tennis
Triathlon
Flogbóltur

Tilsamans eru 19 ítróttar­
greinar, og Føroyar eru við 
í 14 av teimum. Ítróttar­
greinarnar, har føroyskir 
íðkarar taka lut, eru merkt­
ar við feitari skrift.

ÍTRÓTTARGREINARNAR Á GOTLANDI:

arum, ið tey senda avstað. 
Sum land eru vit væl fyri í so 
máta, tí vit eru vitandi um, at 
hjá øðrum londum eru fleiri 
dømi um, at íðkarar sjálvir 
skulu fíggja sína luttøku, sig­
ur Jarvin F. Hansen.

Hann leggur tó afturat, at 
um so er, at íðkarar ikki eru 
nøgdir við eitt nú gistingar­
umstøðurnar, so kann man 
altíð uppgradera, men at 
hetta so verður gjørt úr egn­
um lumma.

Parturin, sum ÍSF bein­
leiðis fíggjar, eru ferðaút­
reiðslur fyri eitt nú starvs­
nevnd og aðrar innbodnar 
persónar, so sum menta­
málaráðharra og onnur, og 
harumframt hevur Ítrótt­
arsambandið eisini sín egna 
lækna við til leikirnar.

– Tað eru tað ikki øll 
londini, sum hava, men vit 
hava so sjálvi lækna við, 
og hjá okkum er tað Katr­
in Rubek Nielsen, komm­
unulækni í Havn, sum er 
oyggjaleikalækni fyri Føroy­
ar, sigur Jarvin F. Hansen.

Skulu gjøgnum 
dopingkunning
Allir føroysku luttakararnir 
á oyggjaleikunum í summar 

skulu gjøgnum eina online 
dopingkunning.

– Tað er ein vegleiðing frá 
Anti Doping Danmark, sum 
allir íðkararnir skulu gjøgn­
umganga á netinum. Teirra 
luttøka á leikunum verður 
ikki endaliga góðtikin, fyrr 
enn vit kunnu staðfesta, at 
tey hava gjøgnumginginð 
hesa kunning, sigur Jarvin F. 
Hansen.

Harumframt skal hvørt 
einstakt sersamband eisini 

syrgja fyri at tryggja sínar 
luttakarar, og tað eru slík 
viðurskifti, sum ÍSF leggur 
stóran dent á at fylgja upp.

Oyggjaleikirnir á 
Gotlandi verða settir 24 
juni, og føroyska ferðalagið 
verður aftur í Føroyum 30 
juni.

FØROYSKI HÓPURIN:
Ítróttargrein:	 Mannl. lutt.:	 Kvinnul. lut.:	 Leiðarar:
Bogaskjóting	 8	 8	 2
Frælsur ítróttur	 7	 7	 4
Badminton	 5	 5	 5
Kurvabóltur	 12	 0	 3
Súkkling MTB	 5	 1	 1
Landavegssúkkling	 5	 2	 2
Golf	 4	 1	 4
Fimleikur:	 6	 6	 8
Skjóting	 5	 0	 1
Svimjing	 8	 8	 6
Borðtennis	 4	 3	 3
Tennis	 3	 0	 0
Triathlon	 4	 3	 1
Flogbóltur	 12	 0	 4
Tilsamans:	 88	 44	 44


